
Осы ереже Қ. Жұбанов атындағы Ақтөбе өңірлік университеті ректорының 

ресми рұқсатынсыз ресми басылым ретінде толық немесе жартылай қайта 

басып шығарылмайды, көшірілмейді және таратылмайды. 

 



ЖАЛПЫ ЕРЕЖЕЛЕР 

1.1 Осы Ереже келесі нормативтік құжаттардың талаптарына сәйкес 

әзірленді: 

 Қазақстан Республикасының 2007 жылғы 27 шілдедегі №319-III 

«Білім туралы» Заңы (43-1-бап); 

 Қазақстан Республикасының 2024 жылғы 1 шілдедегі №103-VIII ЗРК 

«Ғылым және технологиялық саясат туралы» Заңы; 

 Қазақстан Республикасының Ғылым және жоғары білім министрінің 

2024 жылғы 20 қарашадағы №529 бұйрығы «Ғылыми этиканың үлгілік 

қағидаларын бекіту туралы»; 

 Университет Жарғысы; ректордың бұйрықтары мен өкімдері; 

университеттің ішкі тәртіп қағидалары; және осы Ереже. 

1.2 Қ. Жұбанов атындағы Ақтөбе өңірлік университетінің жас ғалымдар 

кеңесі (бұдан әрі – ЖҒК) жас ғалымдардың ғылыми-зерттеу қызметін 

жандандыру, білім беру мазмұнының жоғары ғылыми деңгейін қамтамасыз 

ету, зерттеу нәтижелерін оқу үдерісіне және практикаға енгізу мақсатында 

Қазақстан Республикасының «Ғылым туралы» Заңына сәйкес 

ұйымдастырылады. 

1.3 Жас ғалымдар деп ғылыми қызметкерлер, зерттеуші-тәжірибешілер, 

ізденушілер, магистранттар мен докторанттар, ғылыми қызметпен 

айналысатын, 40 жасқа толмаған жоғары оқу орындарының оқытушылары 

танылады. 

1.4 ЖҒК – Қ. Жұбанов атындағы Ақтөбе өңірлік университетінің жас 

ғалымдарының ғылыми-зерттеу қызметіне жалпы басшылық жасайтын 

сайланбалы орган. 

1.5 Университеттің ЖҒК төрағадан, төраға орынбасарынан, хатшыдан 

және мүшелерден тұрады. 

1.6 ЖҒК жұмысына ЖҒК төрағасы басшылық етеді. Университеттің 

ЖҒК төрағасы факультеттердің ЖҒК өкілдерінің жалпы жиналысында 

сайланады, жиналыс хаттамамен рәсімделіп, ғылым және инновациялар 

жөніндегі проректордың бекітуіне ұсынылады. 

1.7 ЖҒК құрамы факультет декандарының ұсынуы негізінде 40 жасқа 

дейінгі жас ғалымдар, докторанттар және магистранттар қатарынан екі жыл 

мерзімге қалыптастырылып, ғылым және инновациялар жөніндегі 

проректордың бекітуіне ұсынылады. 

1.8 ЖҒК шешімі бойынша шығарылған мүшелердің орнына жаңа 

мүшелерді сайлау жүргізілуі мүмкін. 

 

2. ҚҰРЫЛЫМ 

2.1 Кеңестің төрағасы, сондай-ақ Кеңестің сандық және дербес құрамы 

ғылыми-зерттеу қызметі департаменті директорының ұсынысы бойынша 

ғылым және инновациялар жөніндегі проректормен бекітіледі. 



3. МІНДЕТТЕРІ МЕН ФУНКЦИЯЛАРЫ 

3.1 ЖҒК міндеттері: 

 студенттер мен жас ғалымдарды кафедралардың, ғылыми-зерттеу 

бөлімшелерінің және университеттің ғылыми-шығармашылық 

бірлестіктерінің ғылыми-зерттеу жұмыстарына тарту; 

 студенттер мен жас ғалымдардың әртүрлі ұйымдық-құқықтық 

нысандардағы ғылыми-шығармашылық бірлестіктерін құруға жәрдемдесу, 

ғылыми-практикалық міндеттерді шешу мақсатында; 

 Жас ғалымдардың ҚРҒЖБМ жобаларына («Жас ғалым», КМУ) 

тартылуына жәрдемдесу, сондай-ақ олардың университеттің ішкі гранттық 

бағдарламаларына және халықаралық гранттарға қатысуы. 

 дарынды және талантты студенттер мен жас ғалымдардың 

қабілеттерін анықтау, ашу және дамыту үшін жағдай жасау; олардың 

шығармашылық бастамасы мен белсенділігін жаңа білімдерді, ғылыми және 

техникалық жетістіктерді меңгеру негізінде дамыту; 

 жастар мен студенттердің халықаралық ғылыми ынтымақтастығын 

кеңейту; 

 жастардың ғылыми зерттеулерінің сапасы мен нәтижелілігін арттыру; 

 университеттің имиджін көтеруге ықпал ету. 

3.2 ЖҒК функциялары: 

 жас ғалымдарды, докторанттар мен магистранттарды іргелі, 

ізденістік, қолданбалы ғылыми зерттеулерді және жоспарлы ғылыми-зерттеу 

жұмыстарын ұйымдастыруға және жүргізуге тарту; 

 конференциялар, семинарлар, көшпелі мектептер, жетекші 

ғалымдардың дәрістер циклдары, көрмелер, форумдар және басқа да жас 

ғалымдардың қатысуымен өтетін ғылыми іс-шараларды ұйымдастыру және 

өткізу; 

 ел ішіндегі және шетелдегі оқу және ғылыми ұйымдармен 

байланыстарды дамыту; 

 жас ғалымдардың ғылыми қызметіне бақылау жүргізу; 

 жас ғалымдарды ұжымның тарихымен, дәстүрлерімен және негізгі 

ғылыми бағыттарымен таныстыру; 

 университеттің алдыңғы қатарлы ғалымдарымен жас ғалымдардың 

кездесулерін ұйымдастыру, университеттің ғылыми дәстүрлерінің 

сабақтастығын қамтамасыз ету мақсатында; 

 факультеттердің, кафедралардың және ғылыми бөлімшелердің жас 

ғалымдарының ғылыми-зерттеу жұмыстары бойынша есептерін тыңдау; 

 жас ғалымдар дайындаған оқулықтарды, оқу құралдарын және басқа 

да ғылыми және ғылыми-әдістемелік әдебиеттерді әзірлеу және жариялау 

мәселелерін талқылау. 

 

 

 



4. ЖҒК-НІҢ ЖҰМЫС ТӘРТІБІ 

4.1 ЖҒК жұмысы ЖҒК отырысында қабылданған жылдық жұмыс 

жоспарына сәйкес жүзеге асырылады. 

4.2 ЖҒК отырыстары тоқсанына кемінде бір рет өткізіледі және 

бекітілген регламентке сәйкес жүргізіледі. 

4.3 ЖҒК төрағасы ЖҒК қызметіне жалпы басшылық жасайды, оның 

жұмысын бағыттайды, отырыстарды өткізеді және кеңес шешімдерінің 

орындалуын жүйелі бақылауды ұйымдастырады. 

4.4 ЖҒК хатшысы кезекті отырыстың өткізілу уақыты туралы 

хабарлайды және ЖҒК-нің қажетті құжаттамасын рәсімдейді. 

4.5 ЖҒК отырысына оның мүшелерінің кемінде 2/3-і қатысқан жағдайда 

ЖҒК шешім қабылдауға құқылы. 

4.6 ЖҒК шешімдері ашық дауыс беру арқылы қатысқан мүшелердің 

көпшілік даусымен қабылданады. 

4.7 ЖҒК отырысы хаттамамен рәсімделеді. ЖҒК отырыстарының 

хаттамалары мен шешімдеріне төраға мен хатшы қол қояды. 

5. ҚҰҚЫҚТАР 

ЖҒК мүшесі төмендегі құқықтарға ие: 

5.1 ЖҒК басқару органдарын сайлауға және соларға сайлануға. 

5.2 Университеттің ЖҒК ұйымдастыратын іс-шаралары туралы 

уақытылы ақпарат алуға. 

5.3 Кез келген тақырып бойынша ғылыми-зерттеу жұмыстарын 

жүргізуге және кафедралық, факультеттік және университеттік ЖҒК жұмыс 

жоспарында көзделген барлық іс-шараларға қатысуға. 

5.4 Ғылыми зерттеулердің нәтижелерін жариялауға. 

5.5 ЖҒК жұмысына және университет жас ғалымдарының ғылыми-

зерттеу қызметін жетілдіруге қатысты идеялар мен жобаларды ұсынуға. 

5.6 Ішкі университеттік ғылыми конкурстарға қатысуға. 

5.7 Қазақстан Республикасында және шетелдерде өткізілетін ғылыми 

конференцияларға, семинарларға, конкурстарға, олимпиадаларға және басқа 

да іс-шараларға қатысу үшін өз кандидатурасын ұсынуға. 

6. МІНДЕТТЕР 

6.1 Қолданыстағы заңнаманы және осы Ережені сақтау. 

6.2 Ғылыми-зерттеу жұмысына қатысу. 

6.3 Ғылыми зерттеу нәтижелерін ішкі және сыртқы университеттік 

конференцияларда, симпозиумдарда және басқа да ғылыми-практикалық іс-

шараларда баяндау. 

6.4 Университеттің ЖҒК-нің ғылыми-ұйымдастырушылық жұмысына 

қатысу. 



6.5 Университеттің ЖҒК қызметін насихаттау, оның беделі мен 

университеттің жалпы абыройын арттыруға ықпал ету. 

6.6 Университет ЖҒК мүшелеріне қолдау көрсету және кеңес беру. 

6.7 Өз мамандығы бойынша ғылымның жаңа жетістіктерімен жүйелі 

түрде танысып отыру. 

6.8 Ғылыми зерттеу жүргізудің техникасы мен әдістемесін меңгеру. 

6.9 Университеттің ЖҒК ұйымдастыратын ғылыми-техникалық іс-

шараларға қатысу. 

7. ЖАУАПКЕРШІЛІК 

7.1 Университеттің Жас ғалымдар кеңесінің барлық мүшелері осы 

Ережеде көзделген өз лауазымдық міндеттерін тиісінше орындамағаны үшін 

дербес жауапкершілік алады. 

